
ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ
Հիմք ընդունելով <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 12-րդ, 14-րդ և 18-րդ հոդվածները Հայաստանի Հանրապետության կառավարությունը  որոշում է.
1.Հայաստանի Հանրապետության կառավարությանն առընթեր պետական գույքի կառավարման վարչության ենթակայության <<Գյուղատնտեսական տեխնիկայի փորձարկում և ներդրում>> փակ բաժնետիրական ընկերության /այսուհետ` ընկերություն/ /գտնվելու վայրը՝ Հայաստանի Հանրապետության Կոտայքի մարզ, քաղ. Եղվարդ, Երևանյան 2/ 100 տոկոս  պետական սեփականություն հանդիսացող բաժնետոմսերը /այսուհետ՝ գույք/ ուղղակի վաճառքի ձևով մասնավորեցնել ընկերության հողատարածքի վարձակալ՝ «Ագրոհոլդինգ Արմենիա» սահմանափակ պատասխանատվությամբ ընկերությանը /գտնվելու վայրը՝ քաղ. Երևան, Կիևյան 7/ /այսուհետ` գնորդ/:

2. Սահմանել՝ 

 1) գույքի` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2015 թվականի մարտի 31-ի դրությամբ գնահատված արժեքը 11 546 հազ. դրամ.

2) ուղղակի վաճառքի ձևով մասնավորեցման ենթակա գույքի վաճառքի գինը՝ 1000 դրամ:

3. Ընկերության պարտավորությունները 2014 թվականի դեկտեմբերի 31-ի դրությամբ կազմել են 6 763 345 դրամ, այդ թվում` 
1) ստացված փոխառություններ – 6 414 500 դրամ.

2) պարտք բյուջեին  շրջանառության հարկի գծով- 260 023 դրամ.

3) պարտք բյուջեին եկամտային հարկի գծով – 35 902 դրամ.

4) աշխատավարձի գծով պարտք – 52 920 դրամ:

4.Բացի նշված պարտավորություններից` մասնավորեցումից հետո այլ պարտավորություններ ի հայտ գալու դեպքում վաճառողը պատասխանատվություն չի կրում:

5. Ընկերությունը 2010-2015 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի վճարումից հետո մեկամսյա ժամկետում գնորդի հետ կնքել մասնավորեցման պայմանագիր, դրանում նախատեսելով, որ գնորդը պարտավորվում է՝ 

1) գույքի նկատմամբ իրավունքի ծագմանը հաջորդող 3 տարիների ընթացքում կատարել 300 000 ԱՄՆ դոլարին համարժեք դրամի ներդրումներ հետևյալ համամասնությամբ՝ 

ա. 1-ին տարի՝ 100 000 ԱՄՆ դոլարին համարժեք դրամի՝ շենքի կապիտալ նորոգման համար,

բ. 2-րդ տարի՝ 100 000 ԱՄՆ դոլարին համարժեք դրամի՝ շենքի կապիտալ նորոգման համար,

գ. 3-րդ տարի՝ 100 000 ԱՄՆ դոլարին համարժեք դրամի՝ շենքի կապիտալ նորոգման, ներքին հարդարման և կահավորանքի համար.

2) սույն կետի 1-ին ենթակետում նշված ներդրումների ավարտից hետո 1 տարվա ընթացքում ստեղծել 20 նոր աշխատատեղեր` յուրաքանչյուրը 60 000 դրամ (որը չի ներառում եկամտային հարկը) ամսական  աշխատավարձով:

3) իր միջոցների հաշվին վճարել գույքի արժեքի որոշման հետ կապված վճարը` 443028 դրամ (ներառյալ ավելացված արժեքի հարկը), ինչպես նաև գույքային իրավունքների պետական գրանցման հետ կապված ծախսերը: 

7. Սահմանել, որ գնորդը պարտավոր է վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ ընկերության գտնվելու վայրի։

                                           Ա. Սահակյան
	1. <Պետական գույքը մասնավորեցնելու մասին>

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	<<Գյուղատնտեսական տեխնիկայի փորձարկում և ներդրում>> փակ բաժնետիրական ընկերությունն /հասցեն` ՀՀ Կոտայքի մարզ, ք. Եղվարդ, Երևանյան 2/ /այսուհետ` ընկերություն/ ընդգրկված է <Պետական գույքի մասնավորեցման 2001-2003թթ. Ծրագրի մասին> ՀՀ օրենքի մասնավորեցման ենթակա ընկերությունների ցանկում /ծածկագիր` 62364/ և ենթակա է մասնավորեցման <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքով սահմանված կարգով:

	2.
	 Ընթացիկ իրավիճակը և խնդիրները

	
	ՀՀ կառավարության 29.04.2010թ.-ի թիվ 474-Ն որոշման 10-րդ կետն ապահովելու նպատակով Ընկերության 100 տոկոս պետական սեփականություն հանդիսացող բաժնետոմսերը ՀՀ գյուղատնտեսության նախարարության կողմից 04.04.2012թ.-ի  հանձնման-ընդունման ակտով փոխանցվել են ՀՀ կառավարությանն առընթեր պետական գույքի կառավարման վարչությանը /այսուհետ՝ վարչություն/: 

Ընկերության գործունեության տեսակը՝ գյուղատնտեսական տեխնիկայի՝ այդ թվում գյուղսարքավորումների և գործիքների նորացման նպատակով պետական փորձարկման իրականացում:

05.12.2015թ.-ին ՀՀ վարչապետին է դիմել <Ագրոհոլդինգ Արմենիա> ՍՊԸ-ի գլխավոր տնօրենը, հայտնելով, որ <Ագրոհոլդինգ Արմենիա> ՍՊԸ-ն դեռևս 2003թ. Վարձակալության պայմանագրով՝ 25 տարի ժամկետով վարձակալում է <<Գյուղատնտեսական տեխնիկայի փորձարկում և ներդրում>> ՓԲԸ-ին սեփականության իրավունքով պատկանող ՀՀ Կոտայքի մարզի քաղաք Եղվարդ հասցեում գտնվող շինությունը  և հողատարածքը, և ցանկություն է հայտնել իր արտադրական ծրագրերն ընդլայնելու, միաժամանակ նոր արտադրություններ ստեղծելու նպատակով ձեռք բերել ընկերության բաժնետոմսերը: Գրության համաձայն` նախատեսվում է շուրջ 300 հազ. ԱՄՆ դոլար ներդրումներ առաջիկա տարում և ակնկալվում է ստեղծել 20 նոր աշխատատեղեր:
Ի կատարումն ՀՀ վարչապետի 16.12.2014թ.-ի թիվ 02/23.17/21187-14 հանձնարարականի, <<Ագրոհոլդինգ Արմենիա>> ՍՊԸ-ի առաջարկության հետ կապված, վարչության կողմից իրականացվել է <<Գյուղատնտեսական տեխնիկայի փորձարկում և ներդրում>> ՓԲԸ-ի գույքի գնահատում:

Ընկերության ակտիվների գնահատված արժեքը 31.03.2015թ.-ի դրությամբ կազմել է 18 309.334 հազ. դրամ, այդ թվում՝ 

հիմնական միջոցներ՝ 400 հազ. դրամ,

անշարժ գույք՝ 16 067.0 հազ. դրամ, 

ընթացիկ ակտիվներ՝ 1 842.334 հազ. դրամ,

Ընկերության պարտավորությունները կազմել են 6 763.345 հազ. դրամ, այդ թվում՝

Ընկերության կառուցվածքային միավորներն են.


1.<<Գյուղատնտեսական տեխնիկայի փորձարկում և ներդրում>> ՓԲԸ-ի ՀՀ Կոտայքի մարզ, ք. Եղվարդ, Շիրակի փողոց, թիվ 1 հասցեում գտնվող անշարժ գույք՝ /հանրակացարանի շենք/՝ 615.4 ք/մ մակերեսով։

Անշարժ գույքի սեփականության /օգտագործման/ իրավունքի գրանցման վկայական N27052014-07-0087, տրված՝ 27.05.2014թ-ին: 

Գնահատված մեծությունը՝ 16067 հազ. դրամ: 

Հատկացված հողամասի մակերեսը- 1200 ք/մ, որի կադաստրային գինը կազմում է 3528.0 հազ. դրամ:

Մասնագետների կողմից հանրակացարանի արտաքին վիճակը գնահատվել է <վատ>, իսկ ներքին հարդարման աստիճանը <անբավարար>, բնակիչներ չկան։ 

2.<<Գյուղատնտեսական տեխնիկայի փորձարկում և ներդրում>> ՓԲԸ-ի ՀՀ Կոտայքի մարզ, ք. Եղվարդ, Կնունյաց փողոց թիվ 32 հասցեում գտնվող անշարժ գույք՝  /կառուցվածքներ՝ ջերմոցներ /անավարտ շինություններ/ 15 հատ, ընդհանուր՝ 15551.25 ք/մ մակերեսով /յուրաքանչյուրը՝ 1036.75 ք.մ./, գնահատված մեծությունը՝  0.001 հազ. դրամ /համաձայն ՀՀ կառավարության 27.03.1998թ-ի թիվ 209 որոշմամբ սահմանված կարգի 3-րդ մասի 21-րդ կետի՝ եթե հատկացված հողամասի կադաստրային արժեքը բարձր է անշարժ գույքի՝ հատկացված հողամասով հանդերձ գնահատված արժեքից /հողամասի կադաստրային արժեքը բարձր է հողմասի շուկայական արժեքից/՝ անշարժ գույքի գնահատված արժեքն ընդունվում է մեկ դրամին հավասար/։

Հատկացված հողամասի մակերեսը – 35750 ք/մ, որի կադաստրային գինը կազմում է 105 105.0 հազ. դրամ:

Անշարժ գույքի սեփականության /օգտագործման/ իրավունքի գրանցման վկայական N05092014-07-0043, տրված՝ 05.09.2014թ.-ին:

3.<<Գյուղատնտեսական տեխնիկայի փորձարկում և ներդրում>> ՓԲԸ-ի ՀՀ Կոտայքի մարզ, Եղվարդ համայնք հասցեում գտնվող շարժական գույք,  գնահատված արժեքը՝ 400 հազ. դրամ, այդ թվում՝

· մեքենա-սարքավորումներ /շարժական ջրհան կայան ՍՆՊ-240/30/- 1 հատ /անսարք/,

· արտադրա-տնտեսական գույք – 128 հատ /ջարդոն են/՝ սեղան-25 հատ, գրապահարան-19 հատ, տումբոչկա-2 հատ, դահլիճի աթոռներ-81 հատ, դահլիճի ամբիոն-1 հատ,

· շահագործման մեջ չգտնվող բետոնե սալեր-150 հատ:

Ընկերության կանոնադրական կապիտալը 65337 հազ. դրամ է, որը համապատասխանում է 65337 սովորական անվանական բաժնետոմսի` յուրաքանչյուրը 1000 դրամ անվանական արժեքով: 

<Ագրոհոլդինգ Արմենիա> ՍՊԸ-ն 17.06.2015թ.-ին վարչություն ներկայացրած գրությամբ խնդրել է հնարավորություն ընձեռել <<Գյուղատնտեսական տեխնիկայի փորձարկում և ներդրում>> ՓԲԸ-ի բաժնետոմսերը ձեռք բերել խորհրդանշական գումարով և հայտնել, որ պատրաստ է կատարել մոտ 300 000 ԱՄՆ դոլարի չափով ներդրումներ՝ շինությունը կապիտալ վերանորոգելու, իսկ հողատարածքում՝ ժամանակակից արտադրություն կազմակերպելու նպատակով:  
Իսկ 14.07.2015թ.-ին ՀՀ ԿԱ ՊԳԿ վարչություն ուղղված գրությամբ <Ագրոհոլդին Արմենիա> ՍՊԸ-ի գլխավոր տնօրենը հայտնել է, որ ներդրումները կկատարվեն 3 տարվա ընթացքում, այդ թվում`

1-ին տարում` 100 000 ԱՄՆ դոլարին համարժեք դրամի՝ շենքի կապիտալ նորոգման համար,

2-րդ տարում՝ 100 000 ԱՄՆ դոլարին համարժեք դրամի՝ շենքի կապիտալ նորոգման համար,
 3-րդ տարում՝ 100 000 ԱՄՆ դոլարին համարժեք դրամի՝ շենքի կապիտալ նորոգման, ներքին հարդարման և կահավորանքի համար.

Իսկ կապիտալ վերանորոգման աշխատանքների ավարտից հետո ընկերությունում կբացվեն առնվազն 4 լրացուցիչ աշխատատեղեր:

Հաշվի առնելով վերոգրյալը, ինչպես նաև Ընկերության գլխավոր տնօրենի` ՀՀ վարչապետին ուղղված գրությամբ ներկայացված առաջարկությունը, առաջարկվում է Ընկերության 100% պետական բաժնեմասը մասնավորեցնել «Ագրոհոլդինգ Արմենիա» ՍՊԸ-ին` սիմվոլիկ՝ 1000 դրամ արժեքով՝ նախատեսելով, որ գնորդը պետք է կատարի 300 000 ԱՄՆ դոլարի չափով ներդրումներ ընկերության շենքի կապիտալ վերանորոգման, ներքին հարդարման և կահավորանքի համար,  իսկ ներդրումների ավարտից հետո` ստեղծի 20 նոր աշխատատեղեր:

	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Մասնավորեցման ճանապարհով նպաստել ընկերության պարտքերի մարմանն ու արդյունավետ գործունեության ծավալմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ընկերության վիճակի բարելավում, մասնավորեցման արդյունքում պետական բյուջեի մուտքերի ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավորեցնելու մասին>> Հայաստանի Հանրապետության կառավարության որոշման նախագծի ընդունման արդյունքում նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ գույքի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, 30 տոկոսը պետք է ուղղվի համապատասխան համայնքի ֆոնդային բյուջե, ըստ ընկերության գտնվելու վայրի:


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	13.08.2015թ.-ի թիվ 01.1/83-3/21597-15
	Նախագծով նախատեսվում է Գյուղատնտեսական տեխնիկայի փորձարկում և ներդրում փակ բաժնետիրական ընկերության  100 տոկոս  պետական սեփականություն հանդիսացող բաժնետոմսերն ուղղակի վաճառքի ձևով 1 հազ. Դրամ արժեքով մասնավորեցնել ընկերության հողատարածքի վարձակալ՝ «Ագրոհոլդինգ Արմենիա» սահմանափակ պատասխանատվությամբ ընկերությանը` 2015 թվականի մարտի 31-ի դրությամբ գույքի գնահատված շուրջ 11.5 մլն դրամ (շուրջ 24 հազ. ԱՄՆ դոլար) արժեքի դիմաց (կամ գնահատված արժեքի 0.009 տոկոսի չափով), իսկ որպես հիմնավորում նշվել է գնորդի կողմից 300 հազ. ԱՄՆ դոլարի չափով ներդրումներ կատարելու հանգամանքը:

Մինչդեռ իրենց կարծիքով նախատեսվող ներդրումներն ուղղված են գնորդի բիզնես գործունեության ապահովմանը և այդ առումով բավարար չափով չի հիմնավորվում 11.5 մլն դրամ արժեք ունեցող գույքի վաճառքի գինը 1 հազ. Դրամ սահմանելու հանգամանքը: 


	1. Ընկերության հողատարածքի վարձակալ և պոտենցիալ գնորդ «Ագրոհոլդինգ Արմենիա» սահմանափակ պատասխանատվությամբ ընկերությունն իր գործունեության ընթացքում իրականացված  շուրջ 3,660 մլն ԱՄՆ դոլարի  ներդրումների արդյունքում ձեռք է բերել Սպիտակ քաղաքում անասնապահական համալիր, նոր անասնապահական համալիրներ նաև Հրազդան քաղաքում, Արագածավան, Ղազանչի, Շիրակամուտ գյուղերում, Եղվարդ քաղաքում, ընդ որում ընկերության հիմնադիրները գյուղատնտեսության ոլորտում արդեն իսկ մասնագիտացված և կայացած են.
2. Ընկերության  սեփականություն հանդիսացող շենքը գտնվում է քանդված և անմխիթար վիճակում, որը չվերանորոգելու դեպքում հետագա օգտագործման համար կլինի ոչ պիտանի, մինչդեռ ՀՀ կառավարության որոշման նախագծում սահմանվում է, որ գնորդը` «Ագրոհոլդինգ Արմենիա» սահմանափակ պատասխանատվությամբ ընկերությունը, պարտավորվում է շենքի կապիտալ նորոգման համար 3 տարում իրականացնել 300 000 ԱՄՆ դոլարին համարժեք դրամի ներդրում, ինչը չպետք է դիտարկել որպես առանձին բիզնեսի միավոր, այլ ընդհանուր գյուղատնտեսության ոլորտի բիզնեսի զարգացման բաղկացուցիչ մաս: 


                                                                                                 3. ՀՀ ֆինանսների նախարարի գրության մեջ նշվում է, որ գույքի 1000 դրամ վաճառքի գինը կազմում է գնահատված արժեքի 0,009 տոկոսը, մինչդեռ 1000 դրամը խորհրդանշական թիվ է, որը կարող է լինել նույնիսկ 1 դրամ և այն հաշվել, թե գնահատված արժեքի որքան տոկոսն է կազմում` գտնում ենք ճիշտ չէ:

Ընկերության 100 տոկոս  պետական սեփականություն հանդիսացող բաժնետոմսերն ուղղակի վաճառքի ձևով մասնավորեցման գաղափարը կայանում է հիմնականում ընկերության քանդված և օգտագործման համար ոչ պիտանի գույքի վերանորոգումն իրականացնելուն, հետագա օգտագործումն ապահովելուն, միաժամանակ մասնավորեցման պայմանագրում ամրագրելով, որ գնորդի կողմից պայմանագրային պարտավորությունների չկատարման դեպքում մասնավորեցված գույքը հետ է վերադարձվում նախկին սեփականատիրոջը:

Գտնում ենք, որ ՀՀ կառավարությունը` հետամուտ լինելով իր ընդունած ծրագրի իրականացմանը, որոշման նախագծով աջակցություն է ցուցաբերում Հայաստանի Հանրապետությունում գյուղատնտեսության զարգացմանը:


	-

	ՀՀ արդարադատության նախարարություն
	18.09.2015թ.-ի թիվ 01/14/11290-15
	Նախագիծը համապատասխանում է ՀՀ օրենսդրությանը:
	-
	-

	ՀՀ ԿԱ անշարժ գույքի կադաստրի պետական կոմիտե
	23.09.2015թ.-ի թիվ ՄՍ/6055-15
	Առաջարկություններ և դիտողություններ չունեն:
	-
	-

	ՀՀ գյուղատնտեսության նախարարություն
	09.10.2015թ.-ի թիվ ՍԿ/ՀՆ/7029-15
	Առաջարկվում է որոշման նախագիծը համապատասխանեցնել <<Իրավական ակտերի մասին>> ՀՀ օրենքի 43-րդ հոդվածի 4-րդ մասի դրույթներին:

Այն է. <Եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:

	Գտնում ենք, որ Նախագծի նախաբանում հղում է կատարված համապատասխան իրավական ակտի` <Պետական գույքի մասնավորեցման (սեփականաշնորհման) մասին ՀՀ օրենքի համապատասխան մասերին` հոդվածներին:

Հաշվի է առնվել նաև նախագծի վերաբերյալ ՀՀ արդարադատության նախարարության փորձագիտական եզրակացությունը:
	· 


